
Бик озак еллар шулай,
Кәҗә белән Сарык дус
Җитәкләшеп бергәләп,
Гомер кичерә икәү.

Бер булганга уйлары,
Фикерләре килешә.
Кулга-кул тотынышып,
Атлыйлар гел янәшә.

Дошман куркыныч түгел,
Бергә булгач гомергә.
Бер капчыкка салалар.
Бүре башын да бергә.

Кем очраса да юлда,
Бергә атлыйлар дуслар.
Бер сыныкны бүлешеп,
Бергә ашыйлар шулай.

Дус булырга кирәклеген,
Тукай абый өйрәтә.
Кәҗә белән Сарык шулай,
Безне һаман кисәтә.

Шатлык, кайгыны бергә
Бүлешергә гел янда
Булсын дуслар, якыннар,
Туганнар һәм дә иптәш.

Дус булып озак еллар,
Яшәргә язсын бергә.
Кәҗә һәм Сарык дуслыгын
Сакларга язсын безгә.
